КОМИ РЕСПУБЛИКАЛӦН ОЛАНПАС
“Бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдӧм кузя канму уджмогъяс Коми Республикаын меставывса асвеськӧдлан органъяслы сетӧм йылысь”

Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн                                             2014 вося ода-кора тӧлысь 27 лунӧ
1 статья. Пыртны “Бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдӧм кузя канму уджмогъяс Коми Республикаын меставывса асвеськӧдлан органъяслы сетӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 65 №, 1580 ст.; 2013, 10 №, 208 ст.; 2014, 9 №, 112 ст.) татшӧм вежсьӧмъяс:

1. 14 статьяса 3 юкӧн киритны.

2. Бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс, кодъясӧс колӧ могмӧдны муниципальнӧй специализируйтӧм оланін фондса олан жыръясӧн, кутшӧмъясӧс сетӧны специализируйтӧм олан жыръяс медалӧм йылысь сёрнитчӧмъяс серти, лыддьӧгӧ пыртӧм йылысь шыӧдчӧм формаын (Оланпас дорӧ 1 содтӧд) “паспорт” кыв бӧрын содтыны “(мортӧс эскӧдысь мӧд документ)” кывъяс.

3. Оланпас дорӧ 4 содтӧдын:

1) 1 пунктын “специализируйтӧм муниципальнӧй” кывъяс вежны “муниципальнӧй специализируйтӧм” кывъясӧн;

2) 2 пунктса мӧд абзацын “, планируйтан во водзын мунысь во заводитчӧм вылӧ бӧръя отчётнӧй кадпас вылӧ” кывъяс вежны “кутшӧм эм планируйтан во водзын мунысь волӧн косму тӧлысь 1 лун вылӧ” кывъясӧн.

4. Оланпас дорӧ 5 содтӧдын:

1) 2 пунктса витӧд да квайтӧд абзацъяс гижны тадзи:
“Кі – граждана лыд, кодъясӧс пыртӧма бать-мамтӧм челядь да бать-мам дӧзьӧртӧг кольӧм челядь, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧз лыддьӧгӧ, кодъясӧс колӧ могмӧдны муниципальнӧй специализируйтӧм оланін фондса олан жыръясӧн, кутшӧмъясӧс сетӧны специализируйтӧм олан жыръяс медалӧм йылысь сёрнитчӧмъяс серти (водзӧ – лыддьӧг), кодъяслӧн лоис инӧд босьтны муниципальнӧй специализируйтӧм оланін фондса олан жыръяс да тайӧ инӧдсӧ абу збыльмӧдӧма планируйтан во водзын мунысь волӧн косму тӧлысь 1 лун вылӧ, а сідзжӧ граждана лыд,

кодъясӧс пыртӧма лыддьӧгӧ, кодъяслӧн инӧд босьтны муниципальнӧй специализируйтӧм оланін фондса олан жыръяс лоас мунан сьӧма воын, і-ӧй муниципальнӧй районын (кар кытшын);
К — гражданалӧн ӧтувъя лыд, кодъясӧс пыртӧма лыддьӧгъясӧ, кодъяслӧн лоис инӧд босьтны муниципальнӧй специализируйтӧм оланін фондса олан жыръяс да тайӧ инӧдсӧ абу збыльмӧдӧма планируйтан во водзын мунысь волӧн косму тӧлысь 1 лун вылӧ, а сідзжӧ граждана лыд, кодъясӧс пыртӧма лыддьӧгъясӧ, кодъяслӧн инӧд босьтны муниципальнӧй специализируйтӧм оланін фондса олан жыръяс лоас мунан сьӧма воын, Коми Республикаын;”;

2) содтыны татшӧм сюрӧса 5 пункт:
“5. Бать-мамтӧм челядьӧс да бать-мам дӧзьӧртӧг кольӧм челядьӧс, бать-мамтӧм челядь да бать-мам дӧзьӧртӧг кольӧм челядь лыдӧ пырысь йӧзӧс могмӧдӧм вылӧ олан жыръяс стрӧитӧм вылӧ, ньӧбӧм вылӧ, выльмӧдӧм вылӧ, дзоньталӧм вылӧ муниципальнӧй районъясса (кар кытшъясса) муниципальнӧй юкӧнъяслӧн сьӧмкудъяслы сетан субвенцияяссӧ меставывса асвеськӧдлан органъяс вермӧны мӧдӧдны сы лыдын вылынджык индӧм могъяс серти олан жыръяс стрӧитӧм вылӧ муниципальнӧй районса (кар кытшса) муниципальнӧй юкӧнлӧн мутасын уна патераа керкаяс пайясӧн стрӧитӧмӧ пырӧдчӧмӧн.”. 
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун бӧрын.

Тайӧ Оланпаслӧн 1 статьяысь 4 пунктса 2 пунктув инмӧ 2013 вося тӧвшӧр тӧлысь 1 лунсянь артмӧм инӧда йитӧдъяс вылӧ.

Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысьлысь                                                                              могъяс недыр олӧмӧ пӧртысь                                                               В.М. Гайзер
Сыктывкар

2014 вося лӧддза-номъя тӧлысь 3 лун

